Драматургия өлкәсендә 
«Яңа татар пьесасы-2024» бәйгесенә 
НИГЕЗЛӘМӘ

1.
Гомуми нигезләмәләр

1.1.
Татарстан Республикасы Мәдәният министрлыгы, «Татарстан Республикасы Театр эшлеклеләре берлеге» иҗтимагый оешмасы, «Галиәсгар Камал исемендәге Татар дәүләт академия театры» ДБУ (алга таба – Г.Камал исемендәге театр) драматургия өлкәсендә «Яңа татар пьесасы – 2024» премиясенә чираттагы бәйге игълан итәләр (алга таба – Бәйге).
1.2.
Әлеге Нигезләмә драматургия өлкәсендә «Яңа татар пьесасы – 2024» премиясенә Бәйгенең оештыру һәм үткәрү тәртибен билгели.
1.3.
Бәйгене оештыру һәм үткәрү белән бәйле чыгымнарны финанслау Татарстан Республикасы бюджетында каралган акчалар хисабына башкарыла.
2.
Бәйгене үткәрүнең максатлары һәм бурычлары

2.1.
Бәйге заманча татар драматургиясен популярлаштыру, яңа авторларны ачу, яңа драматургия әсәрләрен эзләү, профессиональ һәм һәвәскәр татар театрлары өчен пьесалар банкын тулыландыру максатыннан үткәрелә.
2.2.
Бәйгенең бурычлары: популяр драматургия әсәрләре иҗат итү; яңа талантлы авторлар ачу; татар пьесалары банкын тулыландыру; татар театрлары репертуарының сыйфатын һәм милли театр сәнгатен үстерү; заманча татар драматургиясе үсешенә зур өлеш керткән авторларны бүләкләү.
3.
Бәйгене оештыручылар һәм катнашучылар

3.1.
Бәйгене оештыручылар – Татарстан Республикасы Мәдәният министрлыгы, Татарстан Республикасы Театр эшлеклеләре берлеге, Г.Камал исемендәге театр.
3.2.
Бәйгедә аерым авторлар һәм авторлык коллективлары катнаша.
4.
Конкурс комиссиясе
4.1.
Бәйге эшләрен бәяләү өчен Бәйге комиссиясе (алга таба Комиссия) төзелә. Комиссия составына Татарстан Республикасы Мәдәният министрлыгы, Татарстан Республикасы Театр эшлеклеләре берлеге, Г.Камал исемендәге татар дәүләт Академия театры, «Татмедиа» Республика матбугат һәм массакүләм коммуникацияләр агентлыгы, Татарстан Республикасы Мәдәният министрлыгының ведомство карамагындагы театр учреждениеләре вәкилләре керә.
4.2.
Комиссия составы әлеге Нигезләмә белән раслана (1 кушымтада).
4.3.
Комиссия эшенә рәис җитәкчелек итә. Комиссия рәисе утырышларда катнаша алмаган очракта Комиссия рәисе вазифалары аның урынбасарына йөкләнә.
4.5.
Комиссия рәисе утырышларны үткәрү урынын, датасын һәм вакытын билгели; Комиссия утырышларында рәислек итә.
4.6.
Комиссия утырышында мәсьәләләрне хәл иткәндә Комиссиянең һәр әгъзасы бер тавышка ия. Комиссиянең бер әгъзасы тавышны икенчесенә тапшыра алмый.
4.7.
Комиссия үз утырышын әгъзаларының яртысыннан ким булмаган очракта үткәрә. Комиссия карары утырышта катнашучы Комиссия әгъзаларының күпчелек тавышлары белән ачык тавыш бирү юлы белән кабул ителә һәм протокол белән рәсмиләштерелә.
4.8.
Тавышлар тигез булганда, Комиссия рәисе яки аны алмаштырган кешенең тавышы хәл иткеч була.
4.9.
Комиссия секретаре утырышларда тавыш бирә алмый.
4.10.
Комиссия утырыш уздырылган көннән алып өч календарь көн эчендә Комиссия рәисе яки аның урынбасары тарафыннан имзаланган протоколны рәсмиләштерү юлы белән Бәйгегә нәтиҗә ясый.
5. Бәйгедә катнашу шартлары
5.1. Авторлар Бәйгегә сәхнәдә куелмаган, матбугатта бастырылмаган бер яки берничә пьеса тәкъдим итә алалар; узган «Яңа татар пьесасы» бәйгеләрендә катнашкан әсәрләр кабул ителми.


5.2. Бәйге ябык. Псевдоним белән имзаланган әсәрләр (электрон варианты да булу шарт) 2 экземплярда кабул ителә; автор турында белешмәләр (фамилиясе, исеме, атасының исеме, туган елы, адресы һәм телефоны, кыскача иҗат биографиясе) ябыштырылган аерым конвертта тапшырыла. Электрон вариантны (DOC, DOCX яки PDF форматында) ntp@kamalteatr.ru адресына җибәрергә мөмкин.  
5.3. Бәйге шартлары үтәлмәгән очракларда, ягъни әсәрнең авторы күрсәтелмәсә, яки автор турындагы мәгълүматлар дөреслеккә туры килмәсә, пьеса Комиссия тарафыннан бәяләнгәннән соң да Бәйгедән чыгарылырга мөмкин.
5.4.
Оештыручылар Бәйге үткәрү һәм аның нәтиҗәләре турында мәгълүматны Г.Камал исемендәге театрның рәсми сайтында урнаштыралар: www.kamalteatr.ru.
5.5.
Пьесалар 2024 елның 1 октябренә кадәр кабул ителә. Әгәр Бәйгегә бер генә пьеса килсә яки пьесалар бөтенләй кабул ителмәсә, Бәйге уздырылмаган дип таныла.
5.6. Текстларны почта буенча түбәндәге адреска җибәрү сорала: 420021, Казан шәһәре, Татарстан урамы, 1 йорт, Г.Камал исемендәге Татар дәүләт Академия театры, «Яңа татар пьесасы-2024» конкурсы.
5.7.
Финанслау булмаган яки документлар белән расланган хәлләр килеп чыккан очракта, оештыручылар Бәйгене гамәлдән чыгару хокукына ия.
5.8.
Ненорматив лексика кулланылган, шулай ук милләтара килешмәүчәнлек  тудыручы әсәрләр кабул ителми.
5.9.
Үз әсәрләрен җибәргәндә, авторлар бу әсәрләргә барлык авторлык хокукларының нәкъ аларга каравын, шулай ук бу әсәрләргә аерым хокукларның өченче затларга тапшырылмавын гарантиялиләр. Өченче затларның хокукларын бозучы авторларның әсәрләре Бәйге җыентыгында басылмый һәм алар әлеге хокук бозу эше өчен җаваплы.
5.10.
Бәйгедә катнашу бушлай.
6.
Бәйге эшләренә таләпләр
6.1.
Бәйгедә катнашучы пьесаларның минималь һәм максималь күләме билгеләнми.
6.2. Пьеса оригиналь әсәр яки әдәби әсәр буенча инсценировка булырга мөмкин.

6.3.
Бәйгедә катнашучы пьесалар кире кайтарылмый һәм рецензияләнми.
6.4. Конкурста җиңеп чыгучы пьесалар кулъязма хокукында махсус җыентыкта бастырыла, шулай ук театрларга сәхнәләштерү өчен тәкъдим ителә.
6.5.
Комиссия әгъзалары Бәйгедә катнаша алмый.
7.
Бәйгене үткәрү этаплары
7.1.
Бәйге эшләре (пьесалар) 2024 елның 1 апреленнән 1 октябренә кадәр кабул ителә.
7.2. Бәйге 2 этапта уздырыла:
7.2.1. 1 этапта (2024 елның 1 ноябренә кадәр) жюри әгъзалары Бәйгегә килгән барлык пьесаларны укыйлар һәм 2 этапка узган әсәрләрдән торган шорт-бит төзиләр. Бу шорт-бит www.kamalteatr.ru интернет сайтында урнаштырыла.
7.2.2. 2 этапта жюри җиңүче әсәрләрне билгели. Бәйгедә җиңеп чыгучы авторларның исемнәре 2022 елның 22 декабрендә игълан ителә.
8. Бәйгенең премияләр фонды
8.1. Җиңүче авторлар акчалата премияләр белән бүләкләнә. 

8.1.1. Татарстан Республикасы Мәдәният министрлыгының махсус премиясе: 150 000 сум.

8.1.2. 1 премия: 150 000 сум.

8.1.3. 2 премия: 100 000 сум.

8.1.4. 3 премия: 80 000 сум.

8.1.5. «Балалар һәм яшүсмерләр өчен пьеса» махсус номинациясендә премия: 70 000 сум.

8.1.6. Кызыксындыру премияләре: 50 000 сум. х 3: 150 000 сум.

8.2. Бәйгегә кабул ителгән әсәрләрнең сыйфатына карап Комиссия беренче, яки башка бер премияне бирмәскә, хәтта конкурсның үтәлмәве турында карар да чыгарырга мөмкин.
«Яңа татар пьесасы-2024» бәйгесе
Нигезләмәсенә 1нче кушымта

«Яңа татар пьесасы-2024» бәйгесенең

Комиссия составы
Комиссия рәисе:
Марат Готыф улы Әхмәтов, Татарстан Республикасының Дәүләт Советы Рәисе урынбасары, Татарстан Республикасы Рәисе каршындагы татар телен һәм Татарстан Республикасында яшәүче халыкларның туган телләрен саклау һәм үстерү мәсьәләләре буенча комиссия рәисе.
Комиссия әгзалары:
1. Фәрит Рәфкать улы Бикчәнтәев, Г.Камал исемендәге Татар дәүләт Академия театрының баш режиссеры, Татарстан Республикасы Театр эшлеклеләре берлеге рәисе;
2. Миләүшә Ләбиб кызы Айтуганова, «Татаркино» ТР ДБМУ директоры;

3. Ренат Мирзахасан улы Әюпов, Г.Кариев исемендәге Казан Татар дәүләт яшь тамашачы театрының баш режиссеры;
4. Әлфәт Мәгъсүмҗан улы Закирҗанов, филология фәннәре докторы, доцент;
5. Айдар Тәлгать улы Җаббаров, театр режиссеры;

6. Нурания Мөхәммәтхан кызы Җамалиеваа, телевидение режиссеры;

7. Туфан Риф улы Имаметдинов, К.Тинчурин исемендәге Татар дәүләт драма һәм комедия театрының баш режиссеры;
8. Фәридә Бәгыйс кызы Исмәгыйлева, Әлмәт татар дәүләт драма театры директоры;
9. Олег Мадияр улы Кинҗәгулов, А.Гыйләҗев исемендәге Татар дәүләт драма театрының баш режиссеры;
10. Рәмис Нурмөхәммәт улы Латыйпов, «Татар-информ» мәгълүмат агентлыгының татар редакциясе һәм «Интертат» сайты, «Атна вакыйгалары» газетасы баш мөхәррире; 
11. Әлфия Туфан кызы Миңнуллина-Юнысова, журналист;
12. Айгөл Рөстәм кызы Салихова (Габәши), филология фәннәре кандидаты, театр белгече;
13. Рамил Радик улы Фазлыев, Г.Тукай исемендәге Әтнә татар дәүләт драма театры баш режиссеры;

14. Гөлшат Низам кызы Фәттахова, Г.Камал исемендәге Татар дәүләт Академия театрының әдәби бүлек мөдире, театр белгече; 
15. Илдар Зиннур улы Хәйруллин, Татарстанның халык, Россиянең атказанган артисты, театр режиссеры;

16. Гөлназ Илгиз кызы Хәсәнова, театр белгече;

17. Илфир Илшат улы Якупов, Г.Камал исемендәге Татар дәүләт Академия театры директоры;
18. Гөлнур Фаут кызы Гиматова, Г.Камал исемендәге Татар дәүләт Академия театрының бүлек мөдире, җаваплы секретарь.

